
est Iaphe comitatus, et ille, qui comes est Iaphe, etiam est mar-
schalcus regni Ierusalem et dominus Ramatha et Ascalonae, et ita
se in titulo scribit. Et ille, qui temporibus meis fuit comes Iaphe,
ipse et (lux Henricus de Brunswick duas sorores habuerunt in con-
torales. Non remote a Iaphe est alia civitas maritima muris et tur¬
ribus optiine munita, sed totaliter deserta, Sydonis vocata, quee etiam
terra sancta recuperata in portionem militis dicti de Neapoli 1 fuit
devoluta. Et illa civitas, quae olim Sydonis vocabatur, nunc Sayette 2
dicitur. Prope hanc civitatcm est alia civitas maritima valde pul-
chra optimis turribus et muris bene munita et in mari per se quasi
insula mirabiliter sita, Tyrus vocata, sed nunc quasi deserta, qua?
terra sancta recuperata fuit domino Baldewino, fratri ducis Got-
fridi de Boliun 3 , in portionem devoluta. Et illa civitas, qua; olim
Tyrus dicebatur, nunc Sur 4 vocatur. Inter Sydonem et Tyrüm
pulchra stat ecclesia in Ioco, quo illa mulier chanansea clamabat
ad dominum, ut testatur evangelium 5 dicens: Egressus inde Iesus
reecssit in partes Tyri et Sidonis, et ecce mulier chananaea etc.

XXV. DE GLORIOSA CIVITATE ACON.

Prope Tyrum ad unam diaetam in littore maris Acon illa glo-
riosa civitas est sita, ad quam quondam peregrinorum et omnium
alioruin communis fuit transitus, et distat a Ierusalem ad tres par-
vas dijetas. De hac civitate Acon antequam ad alia transeam, mo-
dicum dicere cogor; sed cogitanti mihi de statu cius magis übet
flere, quam aliquid dicere. Cuius enim saxeum pectus talis ac
ianta3 civitatis ruina et interitus non emolliat? Est autem Acon illa
civitas gloriosa in littore maris Cut dixi) sita, ex lapidibus qua-
dratis sectis et extra consuetudinem magnis murata et turribus
excelsis et fortissimis, non ad iactum lapidis distantibus circum-
posita, et unaquaeque civitatis porta intra 6 duas turres erat facta,
et muri erant tarn ampli, quod unus currus alteri obvianti supra

1. Mustack Grenier erhielt 1111 Sidon zu Lehen. Wilken, Gesch. der
Kreuzzüge, II. 216—221. — 2. So A. Sargete B. Sagecta C. Sagette F.
Jetzt Saida. Vergl. Robinsorta Palästina, Th. III. S. 696 ff. — 3. Sa Ä.
Bulyim B. Bolim C. — 4. Die Oede und Verlaßenheit des heutigen Sur,
ini trauiigen Gegensatz zur alten Herrlichheit, schildert Mobinson, Palästina.
in. S. 670 ff. — 5. Evang. Matth. XV. 21. — 6. inira AC.

murum commode cedere posset, ut sunt in praesentem diem. Et
ab alia parte infra terrain civitas erat müris spccialibus et pro-
fundissimis fossis munita, et diversis propugnaculis et defensioni-
bus ac vigilum commodis 1 diversimode ornata. Platese vero ci¬
vitatis intus erant mundissimae, et omnes domorum parietes alti-
tudine erant aequales ex lapidibus sectis indifferenter facti, fene-
stris vitreis et picturis mirabiliter decorati, et omnia civitatis palatia
et domus, non ad aliqua inhabitantium necessaria fuerunt facta,
sed ad luxum humanuni 2 et delectationem vitris, picturis, papi-
lionibus 3 et aliis ornamentis, prout quis poterat, specialius et
singularius erant praeparata intus et exterius ornata. Plateae civi¬
tatis pannis sericis ad solis umbram, vel aliis linteaminibus pulchris
erant coopertae. In unoquoque plateae angulo turris stetit fortis-
sima, porta ferrea et catenis ferreis munita. Omnes nobiles in cir-
cuitu civitatis in caslris fortissimis et palatiis habitaverunt. In medio
civitatis cives mechanici et mercatores, unusquisque secundum
opus suum in speciali platea, habitabant, omnesque inhabitatores
civitatis, ut quondam Romani, pro nobilibus et dominis se habe-
bant et gerebant, prout etiam erant. Primo igitur habitabant in ea
rex Ierusalem et sui fratres et alii quam plurimi de sua linea no¬
biles, principes Galilaeae, principes Antiochiae et capitaneus regis
Francis, dux Cssareae, dominus de Sur et dominus Tiberiadis,
dominus de Sayette, comes de Tripoli 4, comes de Iaphe, dominus
de Baruth, dominus de Iblin, dominus de Pysan 5, dominus de
Arsuf, dominus de Vaus et nobiles de Blansgarda 6. Hi omnes
principes, duces, comites, nobiles etbarones, coronis aureis ca-
pitibus eorum impositis more regali in plateis incedebant, et qui-
vis quasi rex cum militibus, clientibus, stipendiariis et satellitibus,
vestimentis et dextrariis auro et argento miro modo ornatis, quivis
pras alio singularius et speciosius, et prout studiosius poterat ex-

1. Die beiden letztern Worte fehlen in OF. — 2. So AB. luxuriam
humanam C. — 3. So AB. Titreis picturis et aliis ornamentis OF. Diese
ganze Schilderung von Ptolemais bis zu der Eroberung findet sich wörtlich
wiederholt in der um 1435 abgefaßten lateinischen Chronik des Prediger-
monches Hermann Cornerus aus Lübeck, bei Eccard, Corp. last. med. a;vi,
T. II. p. 941 seqq. Hier heißt es: vitreis et picturis mirabiliter ornatse.
— 4. A metropoli. — 5. A Poysan. — 6. A Blansagarda. C Blansgarde.
Bei Cornerus, wo diese Namen ebenfalls sich finden, steht Blansagarda (p. 942)-
Siehe unten zu Abschnitt XLHI,

cogitare, se ornabat, et omni die Judos, hastiludia et tornamenta
ac varias deductiones et venationes et omnia genera deductionum
ad niilitiam pertinentia exercebant, et quivis per se iuxta palatium
vel Castrum suum propfiam habuit libertatem seil immunitatem *.
Item habitabant in ea contra Sarracenos pro fide catholica magister
et fratres militiae Templi, milites in armis, magister et fratres
ordinis sancti Ioannis ierosolymitani, milites in armis. Item ma¬
gister et fratres domus Theutonicorum, milites in armis. Item
magister et fratres sancti Thomaj cantuariensis, milites in armis.
Hein magister et fratres sancti Lazari, milites in armis. Hi omnes
in Acon degerunt et caput ordinum suorum ibi habuerunt et die
noctuque cum complicibus eorum contra Sarracenos pugnaverunt.
Etiam habitabant in Acon ditiores sub coelo mercatorcs, de Omni¬
bus nationibus ibi congregati. Habitabant ibi Pisani, Ianuenses,
Lumbardi, de quorum maledicta discordia civitas erat destructa;
nam similiter pro dominis se gerebant. Etiam habitabant in ea
ditissimi mercatores et diversae nationes. Nam a solis ortu usque
ad occasum omnia ad eam deferebant mercimonia. Etenim omnia,
quae in mundo reperiri poterant, ob nobiles et principes ibidem
inhabitantes deportabantur mirabilia et monstra. De aliis nobili-
tatibus, mirabilibus et ornamentis Acon longum esset singulariter
enarrare, nec homo posset plenarie recitare. Haec est illa gloriosa
civitas Acon, qua? olim Ptholomayda yocabatur, in qua Iudas
Machabaeus a Tryphone dolo fuit interfectus, ut in libro Macha-
ba:orum 2 continetur. Similiter haec est illa civitas Acon, in qua
erat idolum Beelzebub, dum Ochozias rex Israel cecidit per can-
cellos cubiculi sui in Samaria, et dixit ad servos suos dicens: Ite
ad deum Accaron Beelzebub, et consulite, si evadere possim de
mfirmitate hac etc. ut in libro rogum 3 plenius continetur.

1. emunitatem ABC. — 2. Es kann nur die Stelle I Machab. XII,
42 bis 48 gemeint seyn, wo jedoch nicht Judas, sondern sein Bruder Jona-
thas, getödtet wird: Ut autem intravit Ptolemaidam Jonathas, clauserunt por-
tas civitatis Ptoleraenscs, et comprelieiidemiit eum et omnes, qui cum eo
intraverant, gladio interfecerunt. Judas war schon früher im Treffen gegen
Bacchides gefallen. I Machab. IX, 18. — 3. Reg. IV. 1, 1. Aber Akaron,
hebräisch Ekron, too Beelzebub verehrt ward , ist nicht Accon , sondern eine
der fünf Städte der Philister , nach Bobinson das Dorf Akir. Vergl. Bau¬
mers Palästina, 3. Ausgabe, S. 167.

